
GJYKATA KOMERCIALE E KOSOVES, Dhoma e shkallés s¢ dyt&, me gjyqtarin
Faton Bajrami, né céshtjen pérmbarimore té kreditorit Kompania Rajonale e Ujésjellésit
Hidroregjioni Jugor SH.A., me NUI: 811392018, me seli né Prizren, rruga “Eesley Clark”,
kundér debitorit F.Th. - D.P.T. “OXXO”, me seli né Prizren, rruga “Adem Jashari”, me bazé
juridike pérmbarimore, duke vendosur lidhur me ankesén e kreditorit, t€ ushtruar kundér
aktvendimit té Gjykatés Komerciale té Kosovés, Dhomat e Shkallés sé Paré, Departamenti pér
Céshtje Ekonomike, KPPP.nr.804/23 té datés 29.04.2024, me daté 01.11.2024 mori kété:

AKTVENDIM

REFUZOHET si e pathemelté ankesa e kreditorit Kompania Rajonale e Ujésjellésit
Hidroregjioni Jugor SH.A., me seli né Prizren, ndérsa aktvendimi i Gjykatés Komerciale té
Kosovés, Dhomat e Shkallés sé Paré, Departamenti pér Céshtje Ekonomike, KPPP.nr.804/23 té
datés 29.04.2024, VERTETOHET.

Arsyetim

Gjykata Komerciale té¢ Kosovés, Dhomat e Shkallés sé Paré, Departamenti pér Céshtje
Ekonomike, me aktvendimin e atakuar KPPP.nr.804/23 té datés 29.04.2024, né dispozitiv té
aktvendimit e ka pranuar né térési si té bazuar prapésimin e debitorit F.Th. - D.P.T. “OXXO”,
dhe Urdhri Pérmbarimor P.nr.21/2018 i datés 26.01.2018, i lejuar nga Pérmbaruesi Privat Rushit
Hoxha, éshté shfugizuar.

Kundér kétij aktvendimi né afatin ligjor ka ushtruar ankesé kreditori (me pretendime
sikur né ankesé), me propozim, té aprovoj ankesén si té bazuar dhe té ndryshohet aktvendimi i
Gjykatés Komerciale té Kosovés-Dhomat e Shkallés sé Paré, Departamenti pér Céshtje

Ekonomike, KPPP.nr.804/23 té datés 29.04.2024, apo té anulohet dhe lénda té kthehet né
rivendosje.

Gjyqtari individual i Gjykatés Komerciale, i shqyrtoi shkresat e 1éndés, aktvendimin e atakuar
dhe pretendimet ankimore, né kuptim té nenit 3, paragrafi 2, té Ligjit nr.04/L-139 pér Procedurén
Pérmbarimore si dhe né kuptim té nenit 194 dhe 208 té LPK-s&, gjeti se:

Ankesa e kreditorit éshté e pathemelté.

Nga shkresat e 1éndés rrjedh se Pérmbaruesi Privat duke vepruar sipas propozimit té
kreditorit, ka caktuar urdhrin P.nr.21/2018 té datés 26.01.2018, duke lejuar pérmbarimin né bazé
té dokumentit té besueshém - Faturés pér muajin 12.2017 dhe Kartelés sé klientit - KONS -
0025756, me té cilin e ka detyruar debitorin qé né emér t€ borxhit t’ia paguaj shumén e
pérgjithshme prej 640.61 €, si dhe t€ gjitha shpenzimet e pérmbarimit, nén kércénimin e
pérmbarimit té dhunshém, me bllokimin e té gjitha llogarive bankare té debitorit, si dhe me
regjistrimin, konfiskimin dhe shitjen e pasurisé té sendeve té luajtshme dhe té paluajtshme té
debitorit derisa té kryhet obligimi né térési.

Debitori né prapésimin e paraqitur brenda afatit ligjor, e ka kundérshtuar urdhrin
pérmbarimor duke theksuar ndér té tjerash se shumat e arritshme pér pagesé nga kreditori pér
cdo muaj, jané tepér té larta dhe se llogaritja pér shfrytézimin dhe harxhimin nga debitori té ujit
éshté bére jo sipas kubikut pér ujé, pér njé gjé té tillé debitori ka kérkuar nga kreditori qé té béjé
ndérrimin e njésorit dhe té faturimit, por nuk éshté béré njé gjé e till&, andaj debitori nuk ka béré
pagesén e borxhit. Tutje ka shtuar se kérkesa e kreditorit lidhur me borxhin éshté parashkruar
konform nenit 360 té Ligjit Nr. 04/L-077 Pér Marrédhéniet e Detyrimeve, pasi gé nga data
31.12.2011, kreditori ka déshtuar gé ta inkasoj borxhin ndaj debitorit. Gjykatés i ka propozuar
gé ta aprovoj prapésimin e debitorit, ndérsa urdhrin pérmbarimor ta shfuqizoj.

Kreditori né pérgjigjen né prapésim té paraqitur brenda afatit ligjor, ka kundérshtuar
pretendimet e debitorit té paragitura né prapésim duke theksuar se urdhri pérmbarimor bazohet
né dokumentin e besueshém, pérkatésisht fatura me té cilin kreditori ka kérkuar pagesén e borxhit
gé debitori ka ndaj saj e gé evidentohet nga shifra pérkatése e konsumatorit. |1 ka propozuar
gjykatés gé ta refuzojé prapésimin e debitorit si té pa bazuar dhe ta detyrojé debitorin gé ta
pérmbush detyrimin e pagesés sé borxhit né emér té ujit té shpenzuar si dhe shpenzimet e
proceduré

Gjykata Komerciale té¢ Kosovés, Dhomat e Shkallés sé Paré, Departamenti pér Céshtje
Ekonomike, duke vendosur lidhur me prapésim e debitorit dhe pérgjigjen né prapésim té
kreditorit, ka nxjerré aktvendimin e atakuar KPPP.nr.804/23 té datés 29.04.2024, ku né
dispozitiv té aktvendimit e ka pranuar né térési si té bazuar prapésimin e debitorit F.Th. - D.P.T.
“OXXO0”, dhe Urdhri Pérmbarimor P.nr.21/2018 i datés 26.01.2018, i lejuar nga Pérmbaruesi
Privat Rushit Hoxha, éshté shfugizuar.

Né arsyetim té aktvendimit té atakuar gjykata ka vlerésuar se né rastin konkret urdhri
pérmbarimor P.nr.21/2018 i datés 26.01.2018, éshté nxjerré pa u plotésuar kushtet pér lejimin e
tij, ngase propozimit pér pérmbarim nuk i éshté bashkangjitur origjinali apo kopja e vértetuar e
dokumentit té besueshém dhe rrjedhimisht propozimi pér pérmbarim pérmban té meta né kuptim
té nenit 38 paragrafi 1 té LPP-sé, té cilat né kété fazé té procedurés nuk mund té evitohen nga
gjykata, ngase né fazén e mijetit juridik, gjykata kufizohet vetém né shqyrtimin e
pérshtatshmérisé sé dokumentit mbi bazén e sé cilit éshté lejuar urdhri si dhe ligjshmériné e
urdhrit

Nisur nga kjo gjendje e g¢éshtjes, Gjykata Komerciale — Dhoma e shkalles se dyté,
vleréson se gjykata e shkallés sé paré i ka zbatuar drejté dispozitat e Ligjit t&¢ Procedurés
Pérmbarimore kur e ka aprovuar prapésimin e debitorit, ngase edhe sipas vlerésimit té késaj
gjykate me shikimin né shkresat e 1éndés garté konstatohet se pérmbarimi éshté lejuar né bazé té
dokumenteve té léshuara nga kreditori, e té cilat dokumente nuk pérmbajné elementet ge
kérkohen me nenin 29 paragrafi par.3 i cili pércakton se “Dokumenti i besueshém éshté i
pérshtatshme pér pérmbarim po ge se ne té éshté treguar kreditori dhe debitori, si dhe objekti,
lloji, shuma dhe koha e pérmbushjes se detyrimit monetar”. Ndérsa me nenin 37 t& LPP-sé éshté
pércaktuar se “Kur propozimi pér pérmbarim paragitet né bazé té dokumentit té€ besueshém,
mjafton qé propozimit t’'i bashkéngjitet dokumenti i tillé origjinal apo kopja e tij e vértetuar sipas
ligjit.”.

Bazuar né dispozitat e lartcekura, Dhoma e Shkallés sé Dyté vleréson se gjykata e
shkallés sé paré né céshtjen konkrete juridike né ményré té ploté dhe té drejté ka vértetuar
gjendjen faktike, kur ka pranuar prapésimin ngase propozimit pér pérmbarim nuk i éshté
bashkangjitur origjinali apo kopja e vértetuar e dokumenteve pérmbarimore.

Gjykata Komerciale - Dhoma e Shkallés sé Dyté me rastin e vendosjes i vlerésoi edhe
pretendimet e tjera ankimore, mirépo gjeti se té njéjtat nuk ishin me ndikim pér njé vendim
ndryshe pér ¢cka edhe vendosi si né dispozitiv té kétij aktvendimi.

Nga arsyet e paragitura me larté, gjykata e shkallés sé dyté vendosi si né dispozitiv té
kétij aktvendimi né pajtim me nenin 208 dhe 209 pika b) té LPK-sé, e lidhur me nenin 17 dhe
77 té LPP-sé.

GJYKATA KOMERCIALE E KOSOVES
Dhoma e shkallés sé dyté

EK.nr.1618/24 me daté 01.11.2024

Gjyqtari,
Faton Bajrami

